
Lucía Belver Quiroga, secretaria do Xurado Provincial de Montes Veciñais en Man Común de Lugo,

CERTIFICO:

Que  na  sesión  celebrada  polo  xurado  provincial  o  día  27  de  marzo  de  2019,  figura  

o seguinte acordo: 

Monte  DE SANTA LEOCADIA (expediente  32/75),  pertencente  aos  veciños  da  parroquia  de

SANTA LEOCADIA DE PARGA, do concello de GUITIRIZ. Como consecuencia da entrada en

vigor da Lei 7/2012 de montes de Galicia, e coa finalidade de levar a cabo o establecido na

Disposición transitoria décimo terceira, con respecto á revisión de esbozos de montes veciñais en

man común, o Xurado, na reunión celebrada o 17 de setembro de 2012, acordou solicitar do

Servizo  de  Montes  a  realización  de  propostas  de  revisión  e  elaboración  de  cartografías

actualizadas dos montes veciñais da provincia susceptibles de tal adecuación.

O  día  26  de  maio  de  2017,  tivo  entrada  escrito  presentado  por  Juan  García  Blanco  como

presidente da comunidade, no que solicita que se proceda á revisión do esbozo conforme á

documentación que adxunta, emendada o 21 de novembro de 2017. 

O 3 de decembro de 2018, o Servizo de Montes, elabora unha proposta de novo esbozo (núm.

44/17), no que consta o seguinte:

Comprobada a titularidade catastral das superficies solicitadas, salvo unha, todas figuran a nome

do monte veciñal.

Despois desta solicitude, recibíronse alegacións por parte de Financiera Maderera SA, Josefa Ulla

Lamas,  José  Fernández  Ramos,  Carmen  Pardo  González-Rosón  e  Darío  Costa  Silvosa,

achegando documentación diversa, que foi remitida á comunidade para o seu coñecemento e

pronunciamento previo á proposta.

No mes de setembro de 2018, a comunidade presenta un informe contestando ás alegacións,

expoñendo que todos os negocios xurídicos son nulos ao existir unha sentenza do Xulgado de 1ª

Instancia de Lugo, do 8 de novembro de 1957, polo que conclúe un preito iniciado polos veciños

de Santa Leocadia contra o Patrimonio Forestal do Estado e o Concello de Guitiriz. Na demanda

os veciños manifestan ser donos en plena propiedade, en común e proindiviso dos montes que

reclaman e solicitaban ser os lexítimos donos por ser historicamente os veciños con casa aberta

na  parroquia  os  lexítimos  posuidores  dos  montes.  Reclamábanse as  seguintes  propiedades:

monte de Gándaras de Arriba, monte da Conchada, monte de Raposeira, monte de Outeiro,

monte de Pena Taberna, monte de Porto Carreiro, monte do Curro, monte de Fonte dos Barreiros,

monte  da  Beliña.  Todos  eles  foron  cartografiados  nun  informe  pericial  presentado  polos

demandados que son claros e precisos identificando con gran precisión os perímetros destes.

Os veciños discutían a condición de ben comunal  do concello  xa que serían os veciños da

parroquia os lexítimos propietarios como comunidade constituída pola condición de veciñanza.

Na  sentenza  declárase  que  as  parcelas  recollidas  no  feito  primeiro  da  demanda  son  de

propiedade privativa da comunidade de veciños da parroquia de Santa Leocadia, e declara nulo o

consorcio entre o Patrimonio Forestal do Estado e o Concello de Guitiriz, anulando o rexistro da

propiedade a favor do concello.

Todas as reclamacións presentadas, polo que atinxen aos terreos amparados no fallo de 1957,

non  poden  ser  tidas  en  consideración  por  contradicir  a  natureza  da  propiedade  recoñecida

xudicialmente.

Na súa proposta, o Servizo de Montes axustouse aos planos contemplados na demanda aceptada

pola sentenza de 1957, axustándose tamén á planimetría catastral que na actualidade pertence á

comunidade, incluída a parcela que, pese a ser recentemente segregada, está dentro do monte

recoñecido xudicialmente.

Como consecuencia de todo a anterior de conformidade coa nova cartografía, o monte DE SANTA

LEOCADIA, queda cunha superficie de 462,2 ha, tras a revisión do esbozo.

Examinada a devandita proposta, o Xurado, por unanimidade, ACORDA aceptala e proceder á

oportuna incorporación do esbozo ao expediente, e constancia a nivel do Rexistro de Montes

Veciñais en Man Común, de conformidade co dito.

Para que conste, expido este certificado co visto e prace da xefa territorial da Consellería do Medio

Rural, presidenta do xurado. 

